
အလ္လာဟ်အရှင်မြတ်က မိန့်ကြားတော်မူသည်။ အို -
အာဒမ်၏သား သင်သုံးစွဲလှုဒါန်းပါ၊ သင့်အပေါ်ပြန်လည်

သုံးစွဲခြင်းခံရမည်။

အဗူဟုရိုင်ရဟ် အဗ်ဒုရ်ရဟ်မာန် ဗင်န် ဆွခ်ရ် အဒ်ဒေါင်စီ (ရဿွိယလ္လာဟုအန်ဟု)က
ဆင့်ပြန်ခဲ့သည်။ တမန်တော်မြတ် (ဆွလ္လလ္လာဟုအလိုင်ဟိဝစလ္လမ်) မိန့်ကြားခဲ့သည်။

အလ္လာဟ်အရှင်မြတ်က မိန့်ကြားတော်မူသည်မှာ အို - အာဒမ်၏သား သင်သုံးစွဲလှုဒါန်းပါ၊
သင့်အပေါ်ပြန်လည် သုံးစွဲခြင်းခံရမည်။

[ဤဟဒီးဆ်သည် ဆွဟီးဟ် အဆင့်ရှိသည်။] [ဗုခါရီကျမ်းနှင့် မွတ်စ်လင်မ်ကျမ်း။]

သင်သုံးစွဲလှုဒါန်းပါ၊  သင့်အပေါ်ပြန်လည်  သုံးစွဲခြင်းခံရမည်  ဟုမိန့်ထားခြင်းသည်
ဥစ္စာပစ္စည်းများကို  သုံးစွဲလှူဒါန်းခြင်းကြောင့်  ဆင်းရဲသွားမည်ကို
မစိုးရိမ်ပါနှင့်၊  စေးနှဲတွန့်တိုသူ  မဖြစ်ပါနှင့်ဟု  ဆိုလိုခြင်းဖြစ်သည်။
အခြားသူအပေါ်  သင်ပေးကမ်းသုံးစွဲလျှင်  အလ္လာဟ်အရှင်မြတ်ကလည်း  သင့်အပေါ်ပေးကမ်း
ချီးမြှင့်တော်မူမည်ဖြစ်သည်။  သင့်ထံတွင်ရှိသည့်အရာသည်  ကုန်ခမ်းသွားမည်ဖြစ်ပြီး
အလ္လာဟ်အရှင်မြတ်ထံတော်တွင်  ရှိသည့်အရာသည်  အမြဲထာဝရ  ရှိနေမည်ဖြစ်သည်။
ဤဟဒီးဆ်ဩဝါဒတော်သည်  ထိုအာယသ်တော်၏  အလိုသဘောလည်းဖြစ်သည်။(၎င်းပြင်
အသင်တို့သည်မည်သည့်  တစ်စုံတစ်ရာကိုမဆို  (ထိုအရှင်မြတ်  နှစ်လိုတော်မူရာ၌)  သုံးစွဲ
လှူဒါန်းခဲ့ကြလျှင် ထိုအရှင်မြတ်သည် ၎င်း၏အစားကိုပေးတော်မူပေမည်။) (ကုရ်အာန် ၃၄း၃၉)
ဤအာယသ်တော်တွင်  ကောင်းမွန်သည့်  နေရာများတွင်  ပေးကမ်းသုံးစွဲရန်  တိုက်တွန်းထားပြီး
အလ္လာဟ်အရှင်မြတ်၏  ကျေးဇူးတော်ဖြင့်  ထိုသုံးစွဲမှုအပေါ်  အစားပြန်လည်
ရရှိမည်ဖြစ်ကြောင်း  သတင်းကောင်းပါရှိသည်။

